
Ахсым тымныы аныһыйда,

Күдэрик туман оргуйда.

Харыйа ойуур налыйда,

Халыҥ хаарга утуйда.



Күтүр хайалар күөннэрэ

Күлүгүрэн көһүннүлэр.

Дьиэлэр көмүлүөктэрэ

Оттуллан тигинэстилэр.



Амырыын кыһын тыынын

Аймах дьоммут баһыйда,

Алтан, көмүс күммүт тырымын

Аал уоппут солбуйда.



Кэрэмэс бэргэһэ тиктилэр

Килбиэн кэрэ кыргыттар,

Саҥа саҕынньах кэттилэр

Үрэххэ барар булчуттар.

Хаары силлиэ эрийэр..

Үлэ син-биир тиҥийэр.

Силлиэ тыалы силэйэн,

Сэлиик аппыт сиэлэр.



Халдьаайыга хатыҥнар

Сайыннарын түһүүллэр.

Күндэлэс күннээх дойдулар

Сүрэҕи төлөннүүллэр



Күммүт көстүбэт да буоллар,

Күөх саас кэлбиттии,

Көҥүл олох күнэ чаҕыллан,

Биһиэхэ ип-итии



Санааҕа им сардаҥаран,

Тайҕа хаарын тэтэртэ,

Тымныы туман дьайҕаран,

Сааскы халлаан мичээрдэ.



Саас



Чараҥым анныттан

Чарылаан-чурулаан,

Чалбаҕым таҕыста

Яковлев Денис



Силлиэттэн силлибит

Сэлибирэс сибэкки

Сиэмэтэ тилиннэ.

Старостина Нарыйаана



Чардыргыы, чардыргыы,

Чаччыгыныар чыычаах

Чарып-ирип көттө.

Канаева Айаана



Сүрэҕим дьырылыыр

Сүр-сүөгэй салгыным

Сүүрүгэ сайынна

Софронов Саян



Чаалай күөх халлааным

Чабырҕайыттан күн

Чаҕылыйа ойдо.

Малышева Ангелина



Суор эрэ кыланар

Суон, күлүк ойуурум

Суугуна тубуста.

Софронов Саян



Сынньатар сыттыктаах

Сып-сымнаҕас сыһыыбар

Сыт-сымар ньургуйда

Аввакумова Александра



Малышева Ангелина





Бөтүүк эрдэ уһуктан

Ордоотуурун кытта,

Оһуор-ойуу оронтон

Ойон тура тартым.

Куула ойуур үрдүнэн

Куба күммүт ойбут.

Эрэсиэҥкэ быыһынан

Эриличчи көрбүт.



Канаева Айаана

Симэх оппут сиигинэн

Симириктии сыта.

Сэппэрээккэ үөр чыычаах

Сэһэн, тойук тарта.

Сэмэй тыалтан сэбирдэх

Силигирии хамсыыр.

Сэргэхсийбит күөрэгэй

Сэллээбэккэ ыллыыр.



Старостина Нарыйаана

Кулуһуннаах көлүччэм

Хоммут куһа көттө,

Күндүл уутун күөнүгэр

Күөнэх балык көптө.

Кылбаа маҥан кынатын

Кыптыыйдаата хопто,

Кытыы ууттан балыгы

Кылбачыта уопта.



Григорьева Нарияна

Мүөтү мунньар ыҥырыа

Лоҥкуначчы туойда.

Ходуһалыыр суолбуттан

Куобах туора ойдо.



Неустроев Петр

Хонон турда, долгуйда

Колхоһунай дойдум..

Косилкалыын дьулуйда

Хочолорго оттуу..



Маннык чаҕыл сарсыарда,

Сэгэртэйиэм, иккиэн

Сибэккилээх сыһыыга

Сэргэстэһэн киириэх !

Күөх хочо урсуна

Биһигини күүттүн,

Көлүөһэлээх массыына

Күлүмүрдүү сүүрдүн !



көмүһэ



Кыһыл көмүс кылбайда

Илин көстөр тыаҕа,

Кыыһа-ыыһа оонньоото

Буолак, толоон ньуура.
Неустроев Петр



Яковлев Денис

Отон уга оронтон,

Доҕоор, ойон турууй!

Трактарга олорон,

Хонуу сири хоруй !



Кэбиһиилээх от саҕа

Кылаат бурдук турар.

Балаҕан дьиэбит саҕа

Малатыылка хаамар.

Канаева Айаана



Старостина Нарыйаана

Унаар күнү көрсүһэ,

Отуу уота, күөрэй !

Чыычаахтардыын тэҥнэһэ

Дьикти-тойук, дьиэрэй !



Никифоров Артем

Саһыл өҥнөөх бурдугу

Кыһыл обуос тиэйиэ,

Куорат сиргэ колхоһум

Кэһиилэрин илдьиэ.



Аввакумова Александра

Кылааттаммыт бурдуктан

Малатыылка күүтэр,

Отут илии уоҕуттан,

Хойуу түүтэх көтөр.



Попова Сайнара

Өлгөм үүнүү көмүһэ

Түүтээхтэртэн түһэр,

Дьоллоох олох көҥүһэ-

Туорах сүүрүгүрэр.



Софронов Саян

Уйгу олох үүнүүтэ

Улам үрдээн иһэр.

Колхоз күндү кэһиитэ

Борокуокка тиэллэр.

Ыраах, халлаан түгэҕэр,

Этиҥ дьабарыттар.

Көҥүл үлэ күрэҕэр,

Чэйиҥ, табаарыстар !

1935


